
0. SARRERA


Administrazioak prozedura jarraitu beharra du; hura pertsona juridikoa izanik, bere barruko organo batek esandakoa administrazioak berak esaten duela pentsatu ahal izateko, nolabaiteko formalizazioa beharrezkoa da; hau da, pertsona fisiko batek adierazitakoa bera parte den pertsona juridikoari egozteko, prozedura beharrezkoa da (batez ere pertsona juridiko publikoetan). 30/1992 legeak (LPC) prozedura komuna ezartzen du honetarako, baina badaude honetan aurrikusten ez diren salbuespenak.


Bilakaera historikoa aztertuz, ikusten dugu organo judizialek prozedura (prozesu) judiziala erabiltzen zutela ahalmen publikoak egikaritzeko. Aintzin Erregimeneko azken urteetan botere judizialaren zenbait ahalmen agintari gubernatiboetara (administraziora) pasa ziren, eta hauek egikaritzeko epaileen antzerako prozedura eraman beharko zuten. Aintzin Erregimena gainditua, botere banaketaren ondorioz agintari administratiboek prozedura eraman beharko dute beren ahalmenak egikaritzeko, botere judizialak berea egiten duen bezalaxe.


Administrazioaren hazkuntza gero eta handiagoa izanik, bere organoen arteko harremanak razionalizatu beharko dira, antolatu, eta hierarkia printzipioa bermatzeko balio digu prozedurak (honek hierarkia ikusten laguntzen digu-eta).


Administrazioa hazi ahala, burokrazia ere hazten da, eta honek prozeduraren alde jotzen du: burokrazia horren barruan erosoagoa da prozedurak aurretik finkatuak egotea, "automatikoki" lan eginez. Bestalde, prozedura ezarria badago, politikoki hautatuak izan ez direnak botere politikoen aurrean defendatu ahal izateko balio du (arrazoi politikoengatik funtzionari bat zigortu nahi denean, honek esan ahal izango du prozedura behar bezala jarraitu duela; hau existituko ez balitz, botere politikoen menpe egongo litzateke beti). Gainera, prozedurak batzuetan eragin du influentzia taldeak mantentzea, lanbide-atal ezberdinek influentzia mantentzea, prozedura monopolizatzea (adibidez, prozedurak organo jakin baten txostena eskatzen badu, organo horrek influentzia garrantzitsua izango du).


Baina prozeduraren beharra badago ere, eskakizunak murriztearen aldeko joera defendatzen da; zenbaitetan formalismoak jarraitzeak neurri egokienak eragozten ditu (prozedura edukiaren gainetik jartzen da), eta prozedura tresna izan beharrean helburu bihurtzen da.


Hala ere, gaur egun prozedurak balioa berreskuratu du. Honela, K 105 eta K 149.1.18 artikuluetan Estatu Autonomikoa egituratzen da, prozedurak lagundu dezakeelarik ente ezberdinen arteko lankidetza emateko; Zuzenbidezko Estatua ere arrezagutzen da, legezkotasun printzipioa adierazpen nagusia duena, eta prozedurak hau bermatzeko balio du; Estatu Demokratikoa izateak ere suposatzen du hiritarrak bizitza publikoan parte hartzeko aukera izan behar duela, horretarako prozedura bat existitu behar delarik (prozedura horretan parte hartu ahal izateko).


Gaur egun, 30/1992 legea dugu prozedura administratibo orokorra arautzen duena (4/1999 legeak aldatua); aurretik, 1889ko legea eta 1958ko LPA (Ley de Procedimiento Administrativo) izan ziren aplikagarriak.

1. PROZEDURA ADMINISTRATIBO KOMUNAREN LEGEA (LPC)

1.1. Aplikazio eremua (LPC 1. art.)
+ Administrazio lurraldetarrak (LPC 2.1)

* LPC 1. Xed. Gehigarria: Zenbait organo kolegiatuek (Ministro Kontseilua, Fakultateko Batzarra...) beren araudi propioa dute (Ley de Gobierno -Estatala-, 3/1981 Gobernu-Lege autonomikoa...), eta ez zaie lege honetan organo kolegiatuentzat ezarritakoa aplikatuko.

* Ente lokaletan, LPCrekin batera, LBRL 46-54 artikuluak aplikatuko dira (7/1985 legea), eta hau garatuz 2586/1986 RD 146-225 artikuluak (ROF, Reglamento de Organización y Funcionamiento).

+ Administrazio ez lurraldetarrak

* Instituzionalak (LPC 2.2). Zuzenbide Publikoaren arabera sortu eta Zuzenbide Pribatuaren arabera funtzionatzen duten pertsona juridikoei printzipioz ez zaie LPC aplikatzen, salbu ahalmen administratiboak egikaritzen badituzte (santzioak ezartzea...). Zuzenbide Pribatuaren arabera sortu eta funtzionatzen dutenei ere ez zaie aplikatuko.

* Korporatiboak. LPCren eremutik at geratzen dira (1. Xed. Iragankorra)

+ Aurrikuspen espezifikoak
* Osorik: 5.2, 6 eta 8 xedapen gehigarrien arabera, ez da LPC aplikatuko gai hauetan: zerga gaietako berrikuspen prozeduran, gizarte segurantza eta desenplegu gaian, eta administrazioak bere pertsonalarekiko duen zehapen ahalmenaren gaian.

* Ordezkoa: 5.1 eta 7 xedapen gehigarrien arabera, LPC ordezko bezala (subsidiarioki) aplikatuko da zergen kudeaketa orokorrean eta arlo sozialeko urrapen eta zehapenetan.

1.2. Printzipio inspiratzaileak

+ Kontraesanezkotasuna ( prozeduran interes ezberdinak agertu behar dira, ea kontrajartzeko aukera izan behar dute interesedunek

+ Ekonomia prozesala ( honekin harremanetan, K 103.1 artikuluko eraginkortasun printzipioa (kontserbazio printzipioa -ikus XI. gaia-...)

+ In dubeo pro actione ( akzioaren aldeko interpretazioa hartu behar da zalantza kasuan, akzio eskubideari berme handiena emanez

+ Ofizialtasuna ( administrazioak berak ofizioz bultzatuko du prozeduraren jarraitzea eta burutzea

+ Legitimazio eskakizuna ( prozeduran parte hartzeko, interesdunak izan behar dugu (akzio publikoa salbuespenez emango da)

+ Inpartzialtasuna (K 103.1) ( nahiz eta prozeduran administrazioa aldi berean "alderdia eta epailea" izan (juez y parte), inpartzialtasuna eta objektibotasuna mantendu behar du

+ Gardentasuna ( hau Estatu Demokratikoaren ezaugarria da, Estatu autoritarioetan ematen ez dena

+ Dohainekotasuna ( prozedura judizialean ez bezala, prozedura administratibora prokuradore edo abokaturik gabe joan daiteke

2. PROZEDURAREN SUBJEKTUAK

2.1. Interesdunak eta berauen eskubideak (LPC  31.1.a,  31.1.b,  31.1.c)

Administrazioak zerbait egiteko, ahalmena behar du. Ahalmen hori egikaritzean, helburukoa dena (destinatario) izango da interesduna. Horrek gutxienez interes legitimoa izan behar du (agian eskubide subjektiboa izan dezake...).

- Interes legitimoaren beharra ( adin txikikoek ere bai: LPC 30 (( kode zibileko gaitasuna)

- Motak (LPC 31)

+ Lehen helburukoak: prozedura hastea eskatu dutenak, eskariz hasitako kasuetan

+ Egoera juridiko ukituak dituztenak: eskubide subjektiboaren titularra (beti izango da interesdun) zein interes legitimoa duena (prozeduran agertzen bada izango da interesduna).

- Berez edo ordezkari bidez (LPC 32)

+ Ordezkari horrek ez du zertan profesionala izan beharrik

+ Ordezkaritza presuntzioa, izapideetan; hau da, bere burua ordezkari bezala agertzen duena benetako ordezkaria dela suposatuko da (LPC 32.3)

- Aholkulari beharrik ez (LPC 85.2)

- Interesdunen eskubideak: LPC 35 artikuluan hiritarren eskubideak agertzen dira; hiritarren eskubideak normalean interesdunena izango da, hau da, eskubide hauek izango dituzte baldin eta interesdunak badira.

2.2. Organo administratiboak

- Organo eskuduna. Honen ulermen zabala egiten da
; honela, prozedura administratiboa organo eskudunaren menpekoak izapidetu dezake; gainera, printzipioz menpekoa ere ez denak izapidetzeak ez du egintza deuseza bihurtzen, baldin eta espreski ez bada kontrakoa aurrikusi. Hori bai, prozedura hastea eta erabakitzea beti eskuduntza duenak egin behar du (edota eskuordetuak).

- Inpartzialtasuna bermatzeko, abstentzioa (norbera abstenitzea) eta ezespena edo errekusazioa (interesatuak abstenitzeko eskatzea) aurrikusten dira.

+ Azken erabakian partaidetza garrantzitsua duena (bestela, nahiz eta inpartziala ez izan, egintza ezingo da baliogabea izan).

+ Kausak (LPC 28.2): harreman pertsonalak, lanbidekoak edo interesezkoak

+ Ondorioa: iharduteko debekua

* Abstentzioa (LPC 28.1)

* Ezespena (LPC 29.1-29.4)

* Abstenitzeko agindua (LPC 28.4)

- Borondate akatsa. Hau bakarrik ahalmen diskrezionaletan eman daiteke, ahalmen arautuetan printzipioz organoaren borondateak ez duelako erabakian eragiten, arauaren aplikazio automatikoa egiten den heinean. Borondate akatsak:

+ Errakuntza (egoera ulertzeko garaian errakuntza) ( deuseztagarritasuna

+ Hertsapena ( deuseztasuna (hura delitu izanik -KP-, LPC 62.1.c deuseztasun kausan erortzen delako; delitu honen gertatzea beti ere epaile penalak deklaratu beharko du).

3. PROZEDURA OROKORRA ETA PROZEDURA BEREZIAK
- Prozedura orokorra: erkidea, "komuna" (LPC).


Historikoki, 1889ko Azkarate-legeak oinarri orokorrak ezartzen zituen, eta ondoren ministeritza bakoitzak arau horiek egokitu zitzakeen erregelamendu bidez. Beraz, prozedurak espezializatu ziren, orokortu beharrean.


XX. mendean, lege berezi sorta aurrikusi, eta supletorioki prozedura komuna aplikatuko zen. Baina denborarekin arau bereziak ugaritu ziren.


Gaur egun indarrean dugun 30/1992 legeak prozedura komuna ezartzen du, eta honen xedapen gehigarriek prozedura ezberdinak aplikatzeko gaiak aurrikusten ditu, beste legeetara igorriaz.

- Prozedura bereziak, besteak beste:


LPC 5., 6., 7. eta 8. Xedapen Gehigarrietan eta LPC 107.4 artikuluan zehaztutako gaietarako prozedura bereziak aurrikusten dira, ezinezkotzat jotzen delako prozedura komun baten bidez guztia arautzea.

- Prozedurak erregelamenduz egokitzeko aukera (LPC 3. Xedapen Gehigarria)


Honetan deslegeztapena ematen da, beti ere prozedura komunaren printzipio inspiratzaileak errespetatuz.

4. PROZEDURA OROKORRAREN ATAL ETA EPEAK: HASIERA, IZAPIDETZA, BUKAERA

- Hasiera (LPC 68)
+ Ofizioz (LPC 69): administrazioaren beraren ekimenez, goiko organoak eskatuta, edota salaketagatik (salaketa ( eskaria ( salatzailea ez da interesdun bihurtzen).

* Aldeko ondorioak izatekotan ere bai

* Aurretiazko informazio epealdiaren aukera (LPC 69.2)

+ Interesatuaren eskariaz (LPC 70)

* Era: idatzia / eredu normalizatuak (LPC 70.4; nahiz eta orokorrean hau ez eskatu).


Eskariak akatsa badu, administrazioak errekerimendua egingo digu, eta 10 egun izango ditugu akatsa ongitzeko; ongitu ezezik, eskaria hobetzeko edo aldatzeko aukera ere badago (LPC 71.3). Aldaketa horren akta egingo da.

* Tokia: erregistroak (LPC 38.4)


Erregistroa izango da eskaria aurkezten duen organoarena; erabakitzeko epea honetara iristen denetik hasten da kontatzen.


Estatua edo Erkidego Autonomoetako edozein erregistrotan ere egin ahal izango da; udaletako erregistroan ere egin ahal izango da, baldin eta zuzentzen garen administrazioa eta udal horren artean hitzarmena badago.


Korreotako bulegoetan ere aurkeztu ahal izango da, beti ere bidaltzen den edukia zertifikatzen bada (1829/1999 RD, 31. art.)


Ofizina diplomatikoetan, ordezkaritza diplomatikoetako ofizinen erregistroan.

* Ondorioak (prozedura ez da eskariarekin hasten, honen ondorioz baizik)


Prozedura izapidetu eta ebatzi beharra (LPC 42.1)


Hasiera-ordena errespetatuko da (LPC 74.2), eskariaren dataren arabera. Hau ez errespetatzeak erantzukizuna sortuko du


Behin behineko neurriak hartzeko aukera (LPC 72), objektua zein jokoan dauden interesak babesteko. Neurri hauek hartzeak ez du derrigorrez esanahi gero ebazpena hauen araberakoa izango denik (adibidez, obrak behin-behinean geldiarazteak ez du suposatzen prozeduraren erabakia ezinbestean obrak behin-betiko gelditzea izango denik).

- Izapidetzea
+ Administrazioz kanpokoek parte hartuz
* Alegazioak (interesatuek) ( datu nahiz balioespenak (LPC 79). Hauek azken erabakian kontutan hartu beharrekoak izango dira; bestela, motibatu beharko da kontutan hartu ez izana.

* Bista / audientzia (LPC 84)


Bistak suposatzen du interesatuei ordura arte gertatutako guztia jakinaraztea, espedientea erakutsiaz.


Audientziak suposatzen du, bista burutu eta gero, interesatuei zerbait alegatzeko aukera ematea. Alegazioa idatziz aurkeztuko da, 10-15 egun bitartean; parte hartzea ez da derrigorrezkoa, parte hartzen ez badu ere ez du bere interesatu-izaera galduko.


Eskaria eta alegazioaz gain beste izapiderik ez badago, ez legoke bista edo audientziarik behar, interesatu bakarra bada, horrek guztia badakielako, eta bista edo audientzia ez burutzeak kasu honetan ez du defentsa gabezia eragiten.

* Informazio publikoa: edonori irekia, interesatuak ezezik (LPC 86). Espreski ez bada galdatzen, izapide hau ahalbidezkoa da. Argitaratzearen bidez emango da, eta 20 egunetik gora emango da balizko interesatuek alegatu ahal izateko.

+ Organo administratiboek eginak: txostenak (informeak, irizpenak -LPC 82,83-, memoriak..)

* Derrigorrezkoak / Ahalbidezkoak. Ahalbidezkoak ez eskatzeak ez du eraginik; derrigorrezkoak ez eskatzeak, ordea, deuseztagarritasuna dakar.

* Lotesleak (vinculantes) / ez lotesleak. Erabat lotesleak direnak hitzez hitz bete beharrekoak dira; obstatiboak (obstativos), berriz, ez dira zertan hitzez hitz bete behar (adibidez, egintza deuseza deklaratzeko, Estatu-kontseiluaren aldeko irizpena beharrezkoa da; azken erabakia ez deuseztea izan daiteke, nahiz eta kontseiluak baietz esan).

+ Administrazioak zein kanpokoek eginak: frogak
* LPC 80-81 ( Egitateak finkatzeko balioko du. Administratuak alegazioetan frogak egitea proposatu dezake. Zuzenbidean baliozkoak diren frogak onartu daitezke.

- Epeak ( LPC 48 art (aldatzeko aukera ( LPC 49)


Epea egunetan ematen bada (LPC 48.1), besterik esan ezean, lanegunak izango dira (jaiegunak kanpoan geratuko dira, baina larunbatak zenbatuko dira). Urtero argitaratzen da jaiegunen zerrenda, baina gerta daiteke administratuaren egoitzan jaieguna izatea eta administrazioaren lurraldean ez, edo alderantziz; kasu hauetan, jaieguntzat hartuko da, bai administratuaren bai administrazioaren lurraldean jai izanik.


Epea hilabetetan ematen bada, datatik datara zenbatuko da, jakinarazpena egiten den hurrengo egunetik hasita (beraz, otsailak 25ean jakinaraziz, martxoak 26ra arte izango da hilabetea; jakinarazpena urtarrilak 31an izanik, otsailaren 28ra arte igaroko da hilabetea). Epearen azken eguna laneguna ez balitz, hurrengo lanegunera luzatuko litzateke epea.

- Amaiera (LPC 87, 89, 90, 92)


Badirudi prozedura guztiak ebazpenez bukatzen direla, baina ez da egia. Amaiera posibleak: (LPC 87) ebazpena, auzi-uztea, errenuntzia, kaduzitate deklarazioa, ebazteko ezintasun materiala...

+ Subjektuen aldebakarreko erabakiaz
* Erabaki espresua

- Administrazioak (LPC 42.1) ( Ebazpena. Kongruentzia izan behar du interesatuaren eskariarekin, hau da, interesatuak eskatutakoari eta harremana duten beste arazoei erantzun behar die (LPC 89.1.2). Erantzuna eman behar du, baina ez du zertan mamia aztertu behar; prozedura amaitu daiteke formari buruzko arrazoi batean oinarritua (epez kanpo aurkeztu izana, eskaria bera ez ametitzea...). Interesatuen eskariz hasitako prozeduratan, ezingo da administratuaren egoera kaltetu, horretarako beharrezkoa da beste prozedura bat hastea.

- Administratuak (LPC 90-91) ( Auziuztea (utzitako objektua: prozedura aurrera jarraitzeko eskubidea), eta Errenuntzia (utzitako objektua: eskubide edo interesa bera).


Auziuzteak zein errenuntziak hura egiten dutenengan izango dute eragina, eta ez prozedura berean egon daitezkeen gainontzeko interesatuengan (beraz, batek errenuntziatu badu, beste interesatuek prozedurarekin jarraituko dute).


Auziuztea erabat librea da; errenuntzia, berriz, debekatu-gabea izan behar da.


Forma-libertate osoa; administrazioak berehala onartu behar ditu errenuntzia eta auziuztea. Arazoa: beste interesaturik ez badaude, bertan bukatuko da prozedura, baina bestelako interesatuak badaude (baita geroago agertuta, edota interes orokorra jokoan badago), prozedurak jarraituko du.

* Erabaki inplizitua: kaduzitatea (LPC 92, LPC 44)


Interesdunaren (LPC 92) edo administrazioaren (LPC 44) iharduera eza emango da.



Administrazioak ofizioz hasi badu (LPC 44.2), kaduzitatea emango da. Berdin gertatuko da administratuaren eskariz hasia, bere erruz ezin bada jarraitu. Horretarako, iharduera ezak prozedura osoa geldiarazi behar du; izapide bat geldiarazten badu, hura ezinezkotzat jo, eta prozedurarekin jarraituko da hura gabe.


Interes orokorra tartean badago, ez du kadukatuko. Kaduzitateak ez du preskripzioa suposatzen, ezta preskripzioa etetea (LPC 92.3).

+ Hitzarmen edo akordioz (LPC 88)

Administrazioak interesatuekin burututako hitzarmenak prozedura bukatu dezake. Prozedurak honela bukatzearen aldeko argudioak dira erabakia errealistagoa izaten dela, betetzeko errazagoa ere, izapideak laburtzen direla... Aldiz, honen kontrako argudioak ditugu segurtasun juridiko eza, berdintasuna kolokan jartzen dela, legezkotasuna zalantzan jartzen dela ere... Hala ere, esan daiteke gaur egun ez dela legezkotasuna kolokan jartzen, legean amaiera hau aurrikusten delako. Akordioa ordenamenduaren araberakoa izan behar da, eta eskuduntzak errespetatuz.


Zenbaitetan akordioak prozedura amaitzen du, baina bestetan ez, ebazpen administratiboa ere eman daitekeelarik; ebazpen honek bere barruan hitzarmena jasoko du, salbu hitzarmenaren edukia legezkontrakoa bada.

�  Hiru eskugabezia (eskuduntza/eskumen falta) mota bereizten dira egintzen baliogabeziari begira: eskugabezia lurraldetarra, materiala eta hierarkikoa. Lehenengo biek egintzaren deuseztasuna ekartzen dute (LPC 62); eskugabezia hierarkikoak, berriz, deuseztagarritasuna dakar (LPC 63).

